
Ekosistem, manusia
rosak jika hidupan

Siaran Akhbar dan Foto :
Universiti Islam Sultan Sharif Ali

PARA peserta Program Bengkel Gerak Pantas Terjemahan dan Penyuntingan ketika sesi bergambar ramai
bersama Penolong Rektor (Akademik) dan Dekan Fakulti Bahasa Arab, Profesor Madya Dr. Siti Sara binti Haji Ahmad
(depan, tiga dari kiri).

22 sertai Program Bengkel Gerak
Pantas Terjemahan dan Penyuntingan

BANDAR SERI BEGAWAN,
Khamis, 24 September. -
Universiti Islam Sultan Sharif Ali
(UNISSA) melalui Fakulti Bahasa
Arab (FBA) mengadakan Program
Bengkel Gerak Pantas Terjemahan
dan Penyuntingan selama tiga
hari.

Program bertujuan untuk
memberi peluang kepada para
peserta mempelajari dan
mempraktikkan teori juga
teknik-teknik terjemahan yang
efektif.

Bengkel disampaikan oleh tiga
fasilitator, terdiri daripada tenaga
akademik Fakulti Bahasa Arab,
iaitu Profesor Dr. Moustafa
Mohammed Rizk elsawahly;
Profesor Madya Dr. Muhammadul
Bakir bin Yaakub; dan Dr.
Muhamad Alif bin Haji Sismat.

Program disampaikan dalam
tiga bahasa, iaitu bahasa
Melayu, bahasa Arab dan bahasa
Inggeris.

Inisiatif ini selaras dengan
peranan Fakulti Bahasa Arab
sebagai pusat bahasa dan
terjemahan yang menitikberatkan
juga memperkasa pengajaran dan
pembelajaran bahasa Arab juga
bidang terjemahan.

Seramai 22 peserta mengikuti
bengkel ini, terdiri daripada
mahasiswa siswazah dan
guru-guru sekolah Arab.

Antara isi kandungan yang
disampaikan di dalam bengkel
berkenaan ialah mengajar dan
mempraktikkan teknik-teknik
dalam menterjemahkan pelbagai
jenis teks, seperti teks sastera,
agama, akademik dan media.

Di samping itu, para peserta
turut berpeluang menggunakan
program perisian terjemahan yang
boleh memudahkan penterjemah
dalam menghasilkan terjemahan
yang cepat dan berkualiti, seiring
dengan arus era digital juga
kemajuan teknologi yang serba
canggih.

Program selama tiga hari itu
diakhiri dengan Majlis Penutup
dan Penyampaian Sijil kepada
para fasilitator juga peserta,
disampaikan oleh Penolong
Rektor (Akademik) dan Dekan
Fakulti Bahasa Arab, Profesor
Madya Dr. Siti Sara binti Haji
Ahmad.

Diharap program sebegini akan
berterusan dan dikembangluaskan
pada masa hadapan agar dapat
terus memperkasa bahasa Arab
dan bidang terjemahan khususnya,
dan memberikan impak positif
dalam mengasah kemahiran
masyarakat dalam penguasaan
bahasa.

56 sertai Bengkel
Asas Bahasa Isyarat

TUTONG, Khamis, 24
September. - Bengkel Asas Bahasa
Isyarat yang diadakan selama tiga
hari menutup tirainya dengan

majlis penutup, diadakan di Dewan
Kemasyarakatan, Rancangan
Perumahan Negara (RPN) Bukit
Beruang, di sini.

Hadir selaku tetamu kehormat,
seterusnya menyempurnakan
penyampaian sijil, Pemangku
Pengarah Jabatan Pembangunan
Masyarakat, Kementerian
Kebudayaan, Belia dan Sukan,
Pengiran Siti Rahmah binti
Pengiran Haji Mohd. Salleh.

Bengkel yang dianjurkan
bersama oleh Bahagian Orang
Kelainan Upaya (OKU), Jabatan
Pembangunan Masyarakat
(JAPEM) dan Persatuan Orang
Kurang Pendengaran (OKP)
tersebut, disertai seramai 56
peserta, terdiri daripada
agensi-agensi kerajaan dan swasta;
Ahli-ahli Persatuan Warga Emas
Tutong; penuntut pengajian tinggi;
suri rumah tangga; anak-anak buah
kampung yang menetap di Daerah
Tutong dan Daerah Belait; juga
orang-orang persendirian.

Majlis dimulakan dengan bacaan
Surah Al-Fatihah dan Doa
Selamat, dipimpin oleh Guru
Ugama Pusat Bahagia Tutong,
Awang Adnan bin Haji Taha,
diikuti dengan sesi perkongsian
daripada wakil peserta bengkel,
iaitu Dayang Siti Sara binti Haji
Kamis.

Acara diakhiri dengan tayangan
video klip pendek mengenai
aktiviti-aktiviti peserta sepanjang
mengikuti bengkel berkenaan dan
sesi bergambar ramai.

Berita dan Foto : Ak. Syi'aruddin Pg. Dauddin

PEMANGKU Pengarah Jabatan Pembangunan Masyarakat, Kementerian
Kebudayaan, Belia dan Sukan, Pengiran Siti Rahmah binti Pengiran Haji Mohd.
Salleh (kiri) menyempurnakan penyampaian sijil kepada peserta.


